Leikmannastefna Þjóðkirkjunnar í safnaðarheimili Kópavogskirkju þann 10. apríl 2010
Fundargerð 
Þann 12. mars 2010 sendi biskup Íslands, herra Karl Sigurbjörnsson út bréf sem boðaði til Leikmannastefnu Þjóðkirkjunnar þann 10. apríl 2010 í safnaðarheimili Kópavogskirkju, ásamt eftirfarandi dagskrá.

24. Leikmannastefna Þjóðkirkjunnar 
í safnaðarheimili, Kópavogskirkju

DAGSKRÁ

Laugardagur 10. apríl 2010

09.30
Setning leikmannastefnunnar í Kópavogskirkju



Karl Sigurbjörnsson, biskup Íslands

10.00
Safnaðarheimili Kópavogskirkju

Kosning fundarstjóra og fundarritara


Kynning fulltrúa og gesta


Skýrsla leikmannaráðs og reikningar



Marinó Þorsteinsson, formaður leikmannaráðs: 



Umræður
10.30
Staða leikmanna á Kirkjuþingi og kosningar til Kirkjuþings



Pétur Kr. Hafstein forseti Kirkjuþings



Umræður

11.30
Kynning á Þjónustuvef kirkjunnar



Örvar Kárason verkefnisstjóri

12.00
Hádegisverður 

13.00
Starfs- og Leikmannaskóli kirkjunnar 

Sr. Irma Sjöfn Óskarsdóttir, verkefnisstjóri
13.15 Framtíð Leikmannastefnu 

Sameining prófastsdæma og áhrif á Leikmannastefnu

Guðmundur Þór Guðmundsson framkvæmdarstjóri Kirkjuráðs

13.30
Fyrirspurnir


Skipt í umræðuhópa

14.30
Samantekt og skil frá umræðuhópum

15.30
Kaffihlé

16.00
Kosningar 

16. 15   Önnur mál

17.00
Móttaka í Biskupsgarði.  Slit Leikmannastefnu 
1.
Setning Leikmannastefnu

Biskup Íslands, herra Karl Sigurbjörnsson setti 24. Leikmannastefnu þjóðkirkjunnar í Kópavogskirkju. Hann fór með bæn, ritningarlestur, sungnir voru sálmar og síðan flutti hann ávarp (sjá fylgiskjal 1).  Ræddi hann um erfiðleika í þjóðfélaginu.  Einnig þakkaði hann leikmannastefnufulltrúum áralangt starf fyrir kirkjuna og óskaði góðs gengis á leikmannastefnunni. Síðan var gengið til safnaðarheimilis Kópavogskirkju.

2.
Leikmannastefnan 

Marinó Þorsteinsson formaður leikmannaráðs bauð alla velkomna og þakkaði biskupi fyrir góða ræðu.

Fundarstjóri var kosinn Jón Hákon Magnússon, Reykjavíkurprófastsdæmi vestra. Fundarritarar voru kosnir Elfa Björk Bragadóttir, Húnavatnsprófastsdæmi og Magnhildur Sigurbjörnsdóttir, framkvæmdarstjóri leikmannaráðs.

Jón Hákon Magnússon bauð alla velkomna og fulltrúar kynntu sig

Leikmannstefnuna sátu 40 fulltrúar og gestir (sjá fylgiskjal 2).
3.
Skýrsla Leikmannaráðs og reikningsuppgjör

Formaður Leikmannaráðs Marinó Þorsteinsson flutti skýrslu ráðsins og greindi frá reikningsuppgjöri 2009 (sjá fylgiskjal 3).
Engar umræður urðu um skýrsluna og reikningsuppgjörið, sem var síðan borið upp til samþykktar og var samþykkt samhljóða.

4.
Staða Leikmanna á Kirkjuþingi og kosningar til kirkjuþings.
Pétur Kr. Hafstein forseti kirkjuþings flutti erindi um stöðu leikmanna á kirkjuþingi og kosningar til kirkjuþings(sjá fylgiskjal 4).   Með setningu þjóðkirkjulaganna frá 1997 sem tóku gildi 1998 urðu þáttaskil í stöðu og starfsumhverfi þjóðkirkjunnar. Ekki síst um stöðu leikmanna á kirkjuþingi.  Með þjóðkirkjulögunum varð grundvallarbreyting að kirkjuþing varð sjálfstætt og mikils ráðandi stjórntæki innan kirkjunnar, óháð prestastefnu um annað en kenningarleg málefni, sem kirkjuþing hefur þó að lokum úrslitaorð um.
Á leikmönnum hvílir rík ábyrgð þegar þeir velja sér fulltrúa til setu á kirkjuþingi og þá sérstaklega sóknarnefndarfólki. Á árinu 2002 kusu ríflega helmingur sóknarnefndarfólk og 2006 versnað kosningarþátttaka leikmanna en frekar . Við sömu kosningar hafa 90% vígðra manna neytt kosningar síns.  Kosningaþátttaka leikmanna 2006 var 53% í Reykjavíkurprófastsdæmi vestra fór niður í 28% í Vestfjarðarprófastsdæmi og 29%  í Snæfells og Dalaprófastsdæmi. Einn ljós puntur var að kosningaþátttaka kvenna í sóknarnefndum jókst úr 29% árið 2002 í 52% árið 2006.

Pétur Kr. Hafstein sagði að þessi litla kosningarþátttaka væri gjörsamlega óviðunandi. Þess vegna skrifaði hann bréf til sóknarnefnda (sjá fylgiskjal 5) Þar sem kom fram meðal annars í fyrsta lagi að hlutverk sóknarnefnda að tilnefna leikmenn til framboðs við kjör til kirkjuþings. Í öðru lagi að það væri hlutverk sóknarnefndarmanna að vera kjörmenn við kirkjuþingskosninga.  Í þriðja lagi lagði hann áherslu á þá skyldu og þann vanda, sem fylgir þeirri vegsemd að taka við kjöri í sóknarnefnd.
Að lokum sagði Pétur Kr. Hafstein að gæta að því fjöreggi, sem kosningarétturinn er okkur leikmönnum og brýna fyrir félaga ykkar að láta ekki sitt efir liggja við kirkjuþingskosningar í vor. Sagan frá síðustu kosningum má ekki endurtaka sig

Umræður

Leikmannastefnufulltrúar þökkuðu Pétri Kr. Hafstein fyrir gott erindi sem vakti þá til umhugsunar um ábyrgð leikmanna í sóknarnefndum.  Nokkrir töluðu um að illa væri boðað til kjörfundar og of langur tími væri gefin til að kjósa og að upplýsingar frá Biskupsstofu kæmu seint.  Það þyrfti að bjóða upp á að kjósa á annan hátt heldur en rafrænt.  Þar sem sumir höfðu ekki tölvu, Hægt væri að boða til kjörfundar og frambjóðendur kynntu sig og á þeim fundi væri einnig hægt að kjósa.  Það kom einnig fram að þetta væri ekki í fyrsta sinn sem rafræn kosning færi fram.  Flestir voru á því að rafræn kosning væri komin til að vera, en það þyrfti að vera annar kostur fyrir þá sem ekki hafa tölvur eins og t.d. Reykjavíkurprófastsdæmin buðu í síðustu kosningum að kirkjunnar væru opnar og fólk gæti komið þangað að kjósa.
Einnig kom fram að fólki fyndist langt bil á milli kirkjuþings og lítilla sókna og nauðsynlegt að kirkjuþing kynni starf sitt og fyrir hvað stendur kirkjuþing.

Leikmannastefnufulltrúar vildu að varamenn fengju kosningarétt.
Niðurstöður úr umræðunum er að gjá sé á milli kirkjuþings og sóknarnefnda.

Sóknarnefndir vita lítið um störf kirkjuþings.  Fjölmiðlar hafa nánast engan áhuga á Kirkjuþingi, nema í einstökum málum.  Kirkjuþing þarf að efla tengsl sín við sóknarnefndir. Kirkjuþingsmönnum ber að halda fundi fyrir sóknarnefndarmönnum og kynna þau mál sem verða tekin fyrir á kirkjuþingi.
5.
Kynning á Þjónustuvef kirkjunnar

Örvar Kárason verkefnisstjóri upplýsingatæknimála kynnti þjónustuvef kirkjunnar. Allir sóknarnefndarformenn fengu sendar aðgangsupplýsingar að vefnum seinasta haust. Aðrir í sóknarnefnd geta einnig fengið aðgang.

Í gegnum þjónustuvefinn hafa sóknarnefndarmenn auk presta og annars starfsfólks sóknarinnar aðgang að skráðum upplýsingum um sóknina, sóknarnefndina og starfsfólk hennar og geta uppfært þær þegar þess er þörf. Þar hafa þeir m.a.  aðgang að þjóðskrá og rafrænum formum fyrir umsóknir í sjóði kirkjunnar.

6.
Kynning á umhverfisstefnu kirkjunnar

Sr. Halldór Reynisson verkefnisstjóri kom og spurði hvort einhver hafi fengið upplýsingar og kynningu á umhverfisstefnu kirkjunnar og séð nýjan bækling “ “Ljósaskrefið” Engin á Leikmannastefnunni hafði  séð bæklinginn,  Halldór Reynisson fór stuttlega yfir efnið sem þar er að finna. Þar kemur fram að við skuldbindum okkur til að vinna markvist að því að bæta frammistöðu okkar í málefnum tengdum umhverfi, réttlæti og sjálfbærri þróun og miðla árangri starfsins til safnaðarins til að stuðla að bættri vitund og umgengni um sköpunarverkið.  Við eigum að setja okkur markmið í þeim málaflokkum sem við teljum okkur þurfa  að bæta okkur í.  Halldór hvatti leikmannastefnugesti til að kynna þetta í sinni sókn þegar heim kæmi.
Hádegisverðahlé

7.
Starfs- og leikmannaskóli Þjóðkirkjunnar
Sr Irma Sjöfn Óskarsdóttir verkefnisstjóri kynni það sem er í boði hjá Starfs- og Leikmannaskóla Þjóðkirkjunnar(sjá fylgiskjal 6-7). Hún hvatti einnig fólk til að kynna sér, hvað er í boði og kynna það fyrir öðrum.  Kostnaður er nánast enginn svo það ætti ekki að standa sóknum fyrir þrifum.  Hún lagði á það áherslu að möguleiki er fyrir prófastsdæmi/sóknir víða um land að bjóða upp á þriggja tíma leikamannafræðslu heima í héraði og þá eru kennarar tilbúnir að koma og starfsfólk fræðslusviðs geti veitt aðstoð.

Undirstrika einkunnarorð  „Til ábyrgðar og ánægju“. 

8.
Sameining Prófastsdæma og áhrif á Leikmannastefnu

Guðmundur Þór Guðmundsson framkvæmdarstjóri Kirkjuráðs(sjá fylgiskjal 8). Sagði frá áhrifum breyttrar skipanar prófastsdæma á leikmannastefnu og tillögur um frekari fækkun prófastsdæma á kirkjuþingi 2010.  Einnig ræddi hann um framtíð Leikmannastefnu og sagði frá nokkrum atriðum  sem kunna að hafa áhrif á. Þar á meðal endurskoðun þjóðkirkjulaga – 29 gr. frv. „Kirkjuþing setur starfsreglur um samráðsvettvang leikmanna“.  Þrengri fjárhagur þjóðkirkjunnar. Sameining prófastsdæma.  Endurmat á heildarstefnu kirkjunnar.
9.
Framtíð Leikmannastefnu

Leikmannstefnufulltrúum var skipt í hópa og hópstjórar voru Ólafur Valgeirsson,

Reynir Sveinsson, Steindór Haraldsson og Þórdís Friðbjörnsdóttir.
Spurningar sem hægt var að hafa til hliðsjónar við umræðu um framtíð Leikmannastefnu.  Hægt var að bæta við spurningum.

1.
Hver á að vera fjöldi þátttakenda á Leikmannastefnu?

2.
Eigum við að hafa áheyrnafulltrúa á Kirkjuþingi?

3. Hvernig getum við komið boðskap Leikmannastefnunnar betur til sókna og gert hana sýnilegri?

4.
Hvað vilja Leikmannastefnufulltrúar taka fyrir á Leikmannstefnu?

5.
Geta sóknir sent inn erindi til Leikmannaráðs?

Niðurstöður hópanna voru eftirfarandi:
Hópur 1

Hópstjóri Ólafur Valgeirsson
1. Hópurinn ítrekar mikilvægi Leikmannastefnu og telur að ekki eigi að fækka fulltrúum þó prófastsdæmi séu sameinuð.  Breyta þarf reglum þannig að fjöldi fulltrúa fari aftur til fyrra horfs.

2. Hópurinn telur jákvætt að Leikmannastefna eigi áheyrnarfulltrúa á Kirkjuþingi en gerir sér jafnframt grein fyrir að erfiðleikar kunni að vera á því í framkvæmd.
3. Að mati hópsins þarf að tryggja að fundargerðir og umræða um málefni Leikmannastefnu komist með skilvirkum hætti til sóknarnefnda, t.d. með því að senda fundargerðirnar og skýrslur fulltrúa til formanna sóknarnefnda í prófastsdæmunum.
4. Það er álit hópsins að Leikmannastefna skuli fjalla um þau mál sem brenna á söfnuðum um land allt; sem og innri málefni kirkjunnar.

5. Hópurinn telur að svo sé enda sé Leikmannastefna og þar af leiðandi leikmannaráð með beina tengingu við gr. Spurningar sem hægt er að hafa til hliðsjónar við umræðu um  framtíð Leikmannastefnu.  Hægt er að bæta við spurningum.
Hópur nr. 2.
Hópstjóri Reynir Sveinsson
1. Sameining prófastsdæma á ekki að leiða til fækkunar fulltrúa á leikmannastefnu.  Nauðsynlegt að halda tengslum innan stærri eininga. Huga þarf að breytingum á hlutverki Leikmannstefnu þannig að hún verði einnig vettvangur sókna.

2. Nei, tengja héraðsfundi og Leikmannastefnu við undirbúning kirkjuþings.

3. Leikmannaráð taki saman stuttan boðskap til fulltrúa sem þeir geti kynnt á héraðsfundum.

4. Á leikmannastefnu verði jafnan gerðar ályktanir um eitt eða fleiri brýn mál. Lögð verði áhersla á miðlun hagnýtra upplýsinga og gefið tækifæri til þess að hafa áhrif á praktíska þjónustu í kirkjustarfi t.d. á vegum Biskupsstofu.

5. Nei

Hópur nr. 3

Hópstjóri Steindór Haraldsson

Almennar og góðar umræður urðu í hópnum um þessi málefni. 

1. Hópurinn taldi varðandi spurningu 1 að fjöldi þátttakenda ætti ekki að skerðast þó svo að prófastsdæmi yrðu sameinuð, eins og raun er orðin. 

2. Varðandi spurningu 2 taldi hópurinn í sjálfu sé ekkert því til fyrirstöðu að hafa áheyrnarfulltrúa á kirkjuþingi, ef það samrýmist tilgangi Leikmannastefnu.

3. Hópurinn vill fjölga þátttakendum og endurskoða hlutverk Leikmannastefnu.

4. Hópurinn taldi, eins og fram kemur í nr. 3, að Leikmannastefna þurfi að endurskoða stöðu sína innan kirkjunnar. Það er ljóst að Leikmannastefna er ekki stjórnvald heldur er hún samkoma fólks sem hefur valið að starfa sem „leikmenn“ innan kirkjunnar. Leikmannastefna er því vettvangur þar sem þetta fólk kemur saman til uppbyggingar og til að deila sameiginlegri reynslu sinni. Hópurinn taldi eins og áður er fram komið að það þurfi að finna Leikmannastefnu nýtt hlutverk og endurskipuleggja hana frá grunni.

5. Hópurinn hafði efasemdir um tilveru Leikmannaráðs eins og það er framkvæmt í dag. Hópnum finnst þetta frekar staðnað fyrirkomulag, sem þurfi að endurskoða. Hópurinn taldi rétt að Leikmannastefna notaði næstu stefnu til að endurskilgreina stöðu sína, stefnu og hlutverk
Hópur 4

Hópstjóri Þórdís Friðbjörnsdóttir
1.
Við teljum að fulltrúum megi ekki fækka. Það veiki starf kirkjunnar og starfið þarf að efla. Þó prófastsdæmum hafi fækkað þá má halda fulltrúafjöldinn halda sér.

2.
Já, það getur styrkt sambandið milli stefnunnar og þingsins.  Áheyrnarfulltrúinn getur t.d. verið formaður/ varaformaður leikmannastefnunnar. Sá hefði málfrelsi og tillögurétt á Kirkjuþingi.
3.
Horfum til kirkjan.is.  Þar þarf að efla heimasvæði leikmannastefnunnar og auglýsa það vel og sjónarmið hennar að birtast. Fulltrúar ættu að vera duglegri  að nota netpóstinn og þeir þurfa líka að huga að auknum tengslum við sóknarnefndir og presta til að nýta betur sóknarnefnda- og héraðsfundi.

4.
Okkur hugnast vel að Leikmannastefnan taki í rauninni fyrir sem flest á vettvangi sókna og safnaða. Einnig að málum sem fara eiga fyrir Kirkjuþing verði  í sumum tilfellum vísað til leikmannastefnu til umsagnar. Þá þyrfti Leikmannastefnan trúlega að vera á öðrum tíma, nær Kirkjuþingi, því mál sem þar eru tekin fyrir koma gjarnan fram stuttu fyrir þingið.
5.
Það er sjálfsagt. Höfum þá trú að það efli víðsýni og efli einnig Leikmannastefnuna og styrki tengsl á milli aðila.
Að lokinni kynningu hópa tók formaður leikmannaráðs Marinó Þorsteinsson til máls og þakkaði fyrir góða umræðu í hópnum, og tjáði að leikmannaráð tæki þetta til skoðunar og afgreiðslu og sagði síðan orðið laust.
Kristján Guðmundsson Leikmannastefnufulltrúi rakti sögu Kópavogskirkju og kirkna í Kópavogi.
Hópur 2 lagði fram ályktun sem hljóðaði þannig;

Ályktun Leikmannastefnu 2010 varðandi sóknargjöld
Leikmannastefna 2010 beinir því til sóknarnefnda að snúast til varnar gegn frekari niðurskurði á sóknargjöldum.

Sóknargjöldin er félagsgjöld sem innheimt eru af hinu opinbera.  Þau standa undir fjölþættu safnaðarstarfi sem er í hættu auk þess sem fjárhag kirkna er stefnt í voða vegna niðurskurðarins.

Leikmannastefna telur það óviðunandi að sóknargjöld séu skorin niður verulega umfram þann almenna niðurskurð sem óhjákvæmilegur er talinn vegna fjárlagahalla ríkisins.

Safnaðarstarf er mikið og vaxandi um þessar mundir m.a. til þess að svara aukinni þörf á erfiðum tímum.

Leikmannastefna hvetur því sóknarnefndir til þess að beita sér í vörn fyrir sóknargjöldum gagnvart þingmönnum og stjórnvöldum.

Þessari tillögu var vel tekið af Leikmannastefnufulltrúum og vel við hæfi á þessum niðurskurðatímabilum og þeir sögðu að ríkisjóður sé að halda eftir eyrnamerktu fé.
Tillagan var borin upp og samþykkt samhljóð

Nokkrir Leikmannastefnufulltrúar töluðu um það að það ætti ekki að skera niður fulltrúafjölda á Leikmannastefnu og ekki veitti af að kirkjan sé með opin faðm í ljósi aðstæðna í þjóðfélaginu.  Efla og styrkja ætti kirkjuna á þessum óróa tímum.
Einn hópurinn kom með tillögu um það að senda út spurningarlista til Leikmannastefnufulltrúa varðandi breytingar á leikmannastefnu og stefnu hennar

Einnig kom fram að það hafi ekki verið rætt á Kirkjuþingi að fækka fulltrúum á Leikmannastefnu til sparnaðar.

Marinó Þorsteinsson og Pétur Hafstein lögðu fram tillögu varðandi kosningar til kirkjuþings

Ályktun Leikmannastefnu Þjóðkirkjunnar 2010

vegna kirkjuþingskosninga

Leikmannastefna þjóðkirkjunnar 2010 hvetur sóknarnefndarfólk víðs vegar um landið til að sinna af kostgæfni þeirri starfskyldu sinni að neyta atkvæðisréttar í þeim kirkjuþingskosningum, sem fram fara 1.- 15. maí næstkomandi.

Jafnframt hvetur leikmannastefnan kirkjuþing til að taka til gagngerrar endurskoðunar á starfsreglum um kjör til kirkjuþings í því skyni að efla lýðræði innan þjóðkirkjunnar og virkni þeirra, sem vilja láta sig málefni kirkjunnar varða. 

Þessi tillaga var borinn upp og samþykkt samhljóða.
Kaffihlé

10.
Kosningar

Hermann Jónasson, Skagafjarðarprófastsdæmi og Elfa Björk Bragadóttir, Húnvatnsprófastsdæmi duttu út úr leikmannaráði vegna breytinga á prófastsdæmum. 
Þá þurfti að kjósa til 1 árs í Leikmannaráð tvo leikmannastefnufulltrúa.
Marinó Bjarnason í uppstillingarnefnd kom með tillögu um Þórdísi Friðbjörnsdóttur, Skagafjarðarprófastsdæmi sem aðalmanni og Maríu Jónu Einarsdóttur, Borgarfjarðarprófastsdæmi sem varamanni.  Ekki komu fram aðrar tillögur. Var því tillaga uppstillingarnefndar samþykkt samhljóða.
Tillaga um Marinó Bjarnason, Gunnlaugur Höskuldsson og Ásdísi Þórðardóttur í

uppstillingarnefnd vegna kosninga á næstu Leikmannstefnu var borin upp og var hún samþykkt samhljóða.

11.
Önnur mál

Marinó Þorsteinsson þakkaði Hermanni Jónassyni og Elfu Björk Bragadóttur fyrir gott samstarf í Leikmannaráði og óskaði þeim góðs gengis og vonaðist til að sjá þau sem fyrst aftur. Einnig þakkaði hann leikmannastefnufulltrúum fyrir góða stefnu og þeim sem sáu um undirbúning stefnunnar.
12. 
Móttaka í Biskupsgarði.  Slit Leikmannastefnu 2010
Biskup Íslands Herra Karl Sigurbjörnsson bauð síðan Leikmannastefnufulltrúum í móttöku að Bergstaðastræti 75, Biskupsgarði. Hann þakkaði Leikmannastefnufulltrúum fyrir gott starf innan kirkjunnar og sleit síðan stefnunni. Marinó Þorsteinsson þakkaði fyrir gott boð biskups.

